
				এই পাতাটির মুদ্রণ সংশোধন করা প্রয়োজন। 
VS o বৰ্ত্তমান জগৎ
প্রদর্শনী দেখিয়া উপকৃত হন। যাহারা শিল্প, কৃষি, ব্যবসায়, বিদ্যালয় ইত্যাদির পরিচালক তাহারা নানাবিধ সংগৃহীত দ্রব্যের সাক্ষাতে আসিলে সহজেই ভবিষ্যতে লাভবান হইবার উপায় উদ্ভাবন করিতে
পারেন। 柳
স্যানফ্র্যানসিস্কোর বিশ্বমেলায় এই দুই শ্রেণীর লোকই নানা দেশ হইতে আসিয়াছেন। ইয়াঙ্কিরাও প্রদর্শনীর নানা বিভাগ দেখিয়া নিজ নিজ অসম্পূর্ণতাগুলি সংশোধন করিবার প্রণালী চিন্তা করিতেছেন। ভারতবর্ষ হইতে এই ধরণের বিচক্ষণ লোক একজনও আসেন নাই। এমন কি, ভারতবর্ষে আজকাল ছোট-বড় যত প্ৰদৰ্শনী খোলা হয় সেগুলি দেখিয়া যথার্থীরূপে শিক্ষালাভ করিবার জন্য কয়জন ভারতবাসী চেষ্টা করেন, জানি না । বোধ হয়। ভারতীয় প্রদর্শনীসমূহ হইতে দেশীয় লোকের ভিতর যথোচিত শিক্ষাবিস্তার হয় না । বরং ইয়াঙ্কি, ইংরাজ, জাৰ্ম্মানী ইত্যাদি বিদেশীয় ব্যবসায়ী ও পৰ্যটকেরা এই সকল দেখিয়া শুনিয়া ভারতীয় লোকজনের কৃষি, শিল্প, ব্যবসায় ভবিষ্যতে দখল করিবার পন্থা বুঝিয়া লন। এলাহাবাদের বিরাট প্ৰদৰ্শনী হইতে ভারতবাসীর লাভ অপেক্ষ ক্ষতি বেশী হইয়াছে মনে
RCTIC I
স্তানফ্র্যানসিস্কোর এই মেলায় কালিফৰ্ণিয়া প্রদেশের ধাতু-রত্ন-পশুসম্পদ বিশেষভাবেই সংগৃহীত হইবার কথা। যখন যে কেন্দ্ৰে বিশ্ব-সম্মিলন হয় তখন সেই কেন্দ্রের পার্শ্ববর্তী জনপদই বিশ্বে সুপ্রচারিত হয়। এইবার ইয়াকিস্থানের পশ্চিম প্ৰদেশ এবং বিশেষভাবে ক্যালিফৰ্ণিয়া সমগ্র জগতে প্ৰসিদ্ধ হইয়া পড়িবে।
নেভাডা পর্বতের শৃঙ্গেই রেলগাড়ী ক্যালিফৰ্ণিয়া প্রদেশে চলিতেছে। তখন এই অঞ্চলের আকৱ-সম্পদ দেখিতে পাইলাম। ক্রমশঃ নিম্নতর।

